
NURLANISH ENERGIYASINING DOZALARI VA ULARNING TO‘QIMA
SEZUVCHANLIGIGA TA’SIRI

Qosimova Gulnoza Soyibjonovna

Farg ‘ona jamoat salomatligi tibbiyot
instituti, kafedra assistenti

Mo ‘minjonova Parinoz Sherzod qizi

Farg ‘ona jamoat salomatligi tibbiyot instituti
“Davolash ishi” yo ‘nalishi talabasi

Mavzuning dolzarbligi. Ayollar orasida xavfli o‘sma kasallikari keng
targalmoqda. Ushbu kasalliklarni davolashda nur terapiyasi muhim o‘rin tutadi. Biroq,
nurlanish dozasi va to‘qima sezuvchanligi o‘rtasidagi muvozanatni saqlash muhim
ahamiyatga ega, chunki noto‘g‘ri dozalar sog‘lom to‘qimalarga zarar yetkazishi
mumkin. Shuning uchun nurlanish energiyasining dozalari va ularning to‘gqima
sezuvchanligiga ta’sirini o‘rganish bugungi kunda juda dolzarbdir.

Tadqgigotning magsadi. Ayollar onkologik kasalliklarda foydalaniladigan
nurlanish energiyasining asosiy dozalarni va ularning to‘qima sezuvchanligiga
ta’sirini, to‘qima sezuvchanligini chuqur o‘rganish, optimal nurlanish dozasini
belgilash.

Tadqigot materiallari va usullari. Hozirgi kunda asosiy e’tibor ionlashtiruvchi
nurlanish turlariga garatilgan: rentgen va gamma nurlari. Xalgaro birliklar tizimida
radiofaollikning o‘lchovi sifatida uchta birlik gabul gilingan: bekkerel, grey va zivert.
Radiofaol manbalarning faolligi bekkerelda o‘Ichanadi. Yutilgan nurlanish miqdorini
hisoblashda greydan foydalanilsa, a’zo va to‘qimalarning nurlanishga bo‘lgan
ta’sirchanligini ifodalovchi biologik ta’sir zivertda o‘lchanadi.

Nurlanish ikki turga bo‘linadi: ionlanmaydigan va ionlanuvchi nurlanish.
lonlanmaydigan nurlanishlar elektronlarni atom yoki molekulalardan ajratishga yetarli
bo‘lmagan, kuchsizroq energiya bilan farq qiladi. Shunga qaramay, uning quvvati
molekulalarni  vibratsiyalab, issiqlik ajratib  chigarishga yetarli  bo‘ladi.
Ionlanmaydigan nurlanishlarga misol qilib mikroto‘lginli pechlarning ishlash
jarayonini ko‘rishimiz mumkin. Pech ishlayotganda ajralib chigqan ionlanmaydigan
to‘lqinlar ovqatni isitadi.

Ionlanuvchi nurlanishlar esa atomlar darajasida o‘zgarishlar sodir eta oladigan
katta kuchga ega. Atomlar darajasida o‘zgarish natijasida elektr bilan zaryadlangan
zarralar, ya’ni ionlar paydo bo‘ladi. Katta miqdorlarda ushbu nurlanish turi tirik
hujayralarga kuchli ta’sir o‘tkazadi. Hujayraning kimyoviy tuzilishidagi buzilish esa
undagi modda almashinuvining buzilishiga, hujayraning halokatiga olib keladi.

Sog‘ligga bo‘lgan ta’sirlar bir qancha omillarga bog‘liq: nurlanish turi va
davomiyligidan boshlab, odamning yoshi, jinsiga garab odamga nurlanish turlicha
ta’sir giladi. Onkologiyada eng ko‘p uchraydigan kasalliklar - sut bezining saratoni,
bachadon bo‘yni saratoni, o‘pka, prostata va boshqgalar. Har bir organ uchun optimal
nurlanish dozalari farq giladi:

a) sut beziga beriladigan doza odatda 40-60 Gy,

b) bachadon bo‘yni saratonida 45-50 Gy,

c¢) o‘pkada 60-70 Gy,

d) prostatada esa 70-80 Gy doza qo‘llaniladi.

To‘qimalarning nurlanishga sezuvchanligi hujayralarning bo‘linish faolligi va
differensiyalanish darajasi bilan chambarchas bog‘liq. To‘qima sezuvchanligi o‘sma
hujayralarida yuqori bo‘lib, ularning DNK molekulalariga nurlanish ta’siri apoptoz va
nekrozga olib keladi. Sog‘lom to‘qimalar ham nurlanishdan zarar ko‘rishi mumkin,
shuning uchun ularning sezuvchanligi pastroq bo‘lishi muhim. Tez bo‘linuvchi va kam
differensiyalangan to‘qimalar ya’ni suyak iligi, limfoid to‘qima, ichak epiteliysi
nurlanishga yugori sezuvchanlikka ega, aksincha, yugori darajada differensiyalangan
to‘qimalar - nerv va mushak to‘qimalari nisbatan radiorezistent hisoblanadi. Shu
sababli tibbiy diagnostika va radioterapiya jarayonlarida nurlanish dozasini qat’iy
nazorat gilish hamda radiatsion xavfsizlik tamoyillariga rioya etish muhim

Tadgiqot natijalari va muhokama. Nur terapiya nafagat saraton hujayralarini,
balki sog‘lom hujayralarni ham zararlashi mumkin. Sog‘lom hujayralarning tiklanish
gobiliyati ularning morfo-funksional xususiyatlari, DNK faolligi, nurlanish dozasining
miqdori va tagsimlanish shakli, to‘qimaning kislorod bilan ta’minlanishi hamda
organizmning umumiy fiziologik holatiga bog‘liq.

Sut bezi saratoni bemorlarida 50 Gy atrofidagi doza samarali bo‘ladi, ammo teri
va yumshoq to‘qimalarda yon ta’sirlar kuzatiladi. Bachadon bo‘yni saratonida 45-50
Gy optimal doza hisoblandi. Har bir to‘qima sezuvchanligi individual farq qiladi, ba’zi
bemorlarda xattoki pastroq dozalarda ham nojo‘ya ta’sirlar paydo bo‘ladi.

Xulosa. Nurlanishdan himoyalanishda fraksiyalanish, zamonaviy yo ‘naltirilgan
terapiya usullari bilan ayollar onkologik kasalliklarida nurlanish energiyasining to‘g‘ri
tanlangan dozalari davolash samaradorligini oshirishda muhim ahamiyatga ega.
Optimal doza o‘sma hujayralarini yo‘q qilish bilan birga sog‘lom to‘qimalarning
zararlanishini kamaytiradi.

